
3.2   Përfaqësuesit e subjekteve politike të certifikuara, OJQ-ve, organizatave qeveritare dhe 
ndërqeveritare, organizatave ndërkombëtare që janë të specializuara dhe të angazhuara në mbrojtjen e 
të drejtave të njeriut, vendeve të huaja apo mediave, mund të aplikojnë në Komisionin Qendror të 
Zgjedhjeve (KQZ) për t’u akredituar për vëzhgimin e raundit të dytë të zgjedhjeve për kryetarë të 
komunave, ose nëse tashmë janë të akredituar si organizatë e vëzhguesve, mund të dorëzojnë 
kërkesën për akreditim të vëzhguesve shtesë, jo më vonë se pesë (5) ditë para Ditës së Zgjedhjeve.  

 
Neni 4 

Emërimi i Këshillave të Vendvotimeve  
 
4.1  Në secilin vendvotim do të shërbejë një (1) ekip i Këshillit të Vendvotimit (KVV), i cili do të 
reflektojë përbërjen e KKZ-së siç përcaktohet në nenin 74.1 të Ligjit për Zgjedhjet e Përgjithshme në 
Republikën e Kosovës. Për raundin e dytë të zgjedhjeve për kryetarë të komunave neni 74.2 i Ligjit 
për Zgjedhjet e Përgjithshme në Republikën e Kosovës nuk është i zbatueshëm . 
 
4.2       Sekretariati i KQZ-së do ta emërojë si Kryesues të KVV-së ose kryesuesin e ekipit të votimit 
ose, nëse krijohet kryesuesin e ekipit të numërimit që kanë shërbyer gjatë raundit të parë të zgjedhjeve 
për kryetarë të komunave në të njëjtin vendvotim ku do të zhvillohet raundi i dytë i zgjedhjeve për 
kryetarë të komunave. Anëtarët tjerë të KVV-së do të emërohen nga radhët e njerëzve që kanë 
shërbyer për Zgjedhjet Komunale, ose në ekipin e votimit, ose nëse krijohet në ekipin e numërimit të 
të njëjtit vendvotim . 
  
 4.3 Të dy kandidatëve të cilët garojnë në raundin e dytë të zgjedhjeve për kryetarë të komunave 
duhet t’iu lejohet t’i kenë përfaqësuesit e tyre në KVV, sipas vendimit të KQZ-së. Subjektet politike 
të kandidatëve duhet t’i nominojnë përfaqësuesit e tyre. Nëse nuk ka nominime të mjaftueshme të 
pranuara nga ai subjekt politik, atëherë përbërja e KVV-së mbetet ashtu siç përcaktohet në nenin 4.2 
te kesal Rregulle. 
 
4.4 Sekretariati i KQZ-së do t’i emërojë 10% të numrit të përgjithshëm të anëtarëve dhe 
kryesuesve të KVV-ve, të përcaktuar në nenin 4.2 më sipër, si anëtarë rezervë të KVV-së. Anëtarët 
rezervë të KVV-ve duhet të zgjedhen nga mesi i anëtarëve të KVV-ve që kanë shërbyer në ekipet e 
numërimit dhe/ose në ekipet e votimit apo si anëtarë rezervë  për Zgjedhjet Komunale.  
 
4.5  KQZ-ja do t’i emërojë ekipet e KVV-së, jo më vonë se shtatë (7) ditë para Ditës së 
Zgjedhjeve, në bazë të rekomandimeve që merren nga  ZKZ-të  

 
Neni 5 

Lista e votuesve  
 

Lista e njëjtë e votuesve që është shfrytëzuar për Zgjedhjet Komunale, do të përdoret për raundin e 
dytë të zgjedhjeve për Kryetarë të Komunave.   
 

Neni 6 
Votimi dhe numërimi brenda vendvotimeve  

 
6.1 Në ato komuna ku do të zhvillohet raundi i dytë i zgjedhjeve për kryetarë të komunave, numri 
i qendrave të votimit dhe lokacionet e tyre duhet të jenë të njëjta, ashtu siç kanë qenë në Zgjedhjet 
Komunale.     
 
6.2 Anëtarët e  KVV-së do të  ndërmarrin dy veprimet, si ekip i votimit dhe si ekip i numërimit  
 






